ANEXO I.

LEXISLACIÓN LABORAL  E SEGURIDADE E SAUDE.
LEXISLACION LABORAL E SEGURIDADE E SAUDE.
O contratista deberá cumprir  as disposicións vixentes en materia laboral de seguridade social e de seguridade e hixiene no traballo, respecto ás tarefas obxecto do contrato, sen que en caso de incumprimento se derive responsabilidade para o Concello.

Estará ao corrente do pagamento dos distintos conceptos, acreditándoo convenientemente.

PROXECTO DE EXECUCIÓN, ESTUDIO E PLAN DE SEGURIDADE E SAÚDE NO TRABALLO.

O adxudicatario do contrato presentará, no prazo de trinta días contados dende a data da sinatura do contrato:

-  Presentará Plan de seguridade e saúde.

-  Presentará así mesmo o adxudicatario, os informes necesarios firmados por técnico competente, para aprobación dos distintos documentos polo Concello.
A) OBXECTO.

O  obxecto do Plan de seguridade e saúde e o de establecer as medidas de prevención e protección que haberán de tomarse na execución dos traballos e as directrices encamiñadas a diminuír no posible os riscos de accidentes laborais e de enfermidades profesionais, así como a minimizar as consecuencias dos accidentes que se produzan.

Estes documentos elaboraranse para dar cumprimento á Lei de Prevención de Riscos Laborais ( 31/1995 de 8 de novembro ) ó R.D. 1627 / 1997, de 24 de outubro sobre Obras de Construcción os Pregos de Condicións Técnicas e Administrativas, base do Concurso e  demais normativa aplicable..

B) IDENTIFICACION DE RISCOS.

Someteranse á consideración do redactor do plan de seguridade da empresa adxudicataria os seguintes riscos:

1) Riscos xerais:

Entenderanse como tales aqueles que poidan afectar a todos os traballadores, independentemente da actividade que desenvolvan.   

- Caídas a distinto nivel.


      a) Traballos en escaleiras, estadas, etc.

      b) En profundidade, gabias.  


- Caídas ao mesmo nivel.

- Caída de obxectos en manipulación.

- Golpes e caídas de obxectos e ferramentas.

- Caída de obxectos desprendidos por manipulación.

- Golpes ou cortes por manexo de ferramentas.

- Atropelos ou golpes por vehículos en movemento.

- Sobre esforzo no manexo manual de cargas.

- Lesións ou enfermidades por condicións atmosféricas extremas.

- Exposición a contactos  eléctricos.

- Exposición a substancias nocivas (pintado), ruído e po.

- Proxección en ollos, salpicaduras de metal en soldaduras, oxicortes, serras radiais, etc.

- Riscos por presenza ou afección de canalizacións nos distintos servizos en escavacións, tales como:

      a) Canalizacións e conducións eléctricas, con contacto directo ou indirecto.

      b) Explosión por perforación de tubo de subministración de gas.

      c) Proxección de auga a presión por afectar a tubaxes de condución de auga potábel.

      d) Telefonía, comunicacións, saneamento, etc.

      e) Medidas de prevención necesarias uso brazo elevador e camión grúa.

2) Riscos específicos:

Ademais dos riscos mencionados, os traballadores pódense ver afectados por riscos propios das actividades concretas que realicen; os riscos específicos     analizaranse a continuación, entre os máis significativos.

2.a) Traballos en obra civil:

- Risco debido a un contacto eléctrico por interferencia con canalizacións de electricidade.

- Risco debido a un incendio e unha explosión por interferencia coas canalizacións de gas.

- Risco debido a unha proxección de auga a presión por rotura de canalizacións de auga potábel.

- Risco inherente por interferencia de canalizacións de: telefonía, saneamento, comunicacións etc.

- Desprazamento e corremento de terras en gabias.

- Envorcadura de vehículos por diversas causas (malas condicións do terreo, exceso de carga, etc ).

- Caída de persoal dende vehículos.

- Elevado nivel de ruído, producido por compresor e martelos picadores.

- Ambiente cheo de po.

- Dermatite por contacto co formigón e con cementos.

2.b) Transporte, acumulación e situación dos materiais:
-  Desprendemento e caída de carga ou parte da mesma.

-  Golpes con partes saíntes da carga.

-  Enganches da carga.

-  Caída de carga por fallo dos elementos de izado o estrobado.

- Caída de persoas a distinto nivel en operacións de estrobado e desestrobado.

-  Aprisionamento de mans e pés no movemento de equipos.

-  Derrube das moreas por amoreamentos incorrectos ou inestábeis.

-  Risco eléctrico por proximidade de liñas eléctricas en tensión.

2.c) Tendido de cables:

-  Descargas eléctricas.

- Aprisionamento de mans por elementos de tiro de tendido de cable e por acumulación de cable.

-  Golpes e aprisionamento de pés en manipulación de bobinas de cable.

-  Caída de bobinas de cable de gatos de tendido.

2.d) Montaxe de equipos e soportes:
- Caída de equipos por fallo dos elementos de izado ou estrobado.



-  Caída de persoas a distinto nivel en operacións de pintura.

-  Aprisionamento de mans e pés no movemento de equipos.

-  Risco eléctrico por proximidade de instalacións de tensión.

2.e) Pintura de soportes:

-  Risco eléctrico por proximidade de instalacións en tensión.

-  Caída de persoas a distinto nivel en operacións de pintura.

-  Inhalación de gases ou vapores nocivos.

-  Dermatoses alérxicas ou irritantes por contacto con pintura.

2.f) Conexión e probas:

-  Riscos de contacto eléctrico e de queimaduras por curtocircuíto.

2.g) Probas e posta en marcha:

-  Risco de contacto eléctrico e de queimaduras por curtocircuíto.

3) Riscos orixinados a/ou terceiros:

Como consecuencia da realización de traballos en presenza dos transeúntes e do tráfico rodado.

- Caída de obxectos sobre persoal transeúnte.

- Caídas de transeúntes ao desnivel por existencia de restos de materiais de obra en zonas de paso.

- Golpear contra obxectos, equipos e medios acumulados en zonas de paso.

- Atropelos por vehículos de tráfico rodado.

- Ruído

- Contactos eléctricos indirectos.

4) Outros riscos e consideracións:

4.a) Actuacións en vía pública:

Todas as actuacións que sexan executadas na vía pública, levarán consigo a instalación de: 

 1) Sinalización e balizamento de acordo coa Norma de Sinalización de Obras  8.3 – I.C. e demais normas complementarias.

2) Instalaranse valados para delimitar as zonas dos traballos, coas zonas de paso de peóns (ancho mínimo= 1m ) e de vehículos.

3) Se fose necesaria a regulación do tráfico, esta será realizada polo persoal da empresa, dotado da sinalización, vestiario reflexivo e proteccións regulamentarias.

C) OUTROS ASPECTOS QUE SE DEBEN TER EN CONTA EN RELACIÓN AO PLAN DE SEGURIDADE E SAÚDE.

- Complementarase a relación de riscos coa que estime oportuna o redactor do Estudio e Plan de seguridade, indicando: as medidas preventivas que se vaian aplicar, os métodos de traballo con maquinaria e medios auxiliares, etc.

- O Plan disporá da seguinte documentación: memoria, medicións, prego de condicións, orzamento (con prezos unitarios e totais) e planos.

- Conterá as medidas de emerxencia e procedemento relativos a organización dos primeiros auxilios, evacuación e traslado de accidentados

- Figurará a documentación xustificativa da formación dos responsábeis do servizo encargado: capataz ou persoa responsábel en materia de seguridade e de saúde da obra e do redactor do plan.

 - Estabelecerase o procedemento a seguir para a localización das tubaxes e conducións dos distintos servizos: electricidade, gas, subministración de auga potábel, rede de sumidoiros, telefonía, etc., incluíndo a petición de información dos distintos servizos, por escrito, ás distintas empresas subministradoras, os métodos que se vaian actualizar e os distintos métodos de escavación: a máquina, o martelo pneumático, o manual, etc., en atención á proximidade e á profundidade dos mesmos. 

D) RESUME DE ALGÚNS ASPECTOS DO REAL DECRETO  1627/97 SOBRE  DISPOSICIÓNS MÍNIMAS DE SEGURIDADE E SAUDE EN OBRAS DE CONSTRUCCION

O Proxecto técnico de execución, Estudio e Plan de seguridade e saúde a presentar polo adxudicatario, cumprirán o indicado neste real decreto e demáis normativa de aplicación, destacándose , con respecto a este Real Decreto, o seguinte:

1) Nomearase Coordinador de seguridade e saúde, na elaboración do proxecto cando interveñan varios proxectistas.

2) Encargarase o adxudicatario do proxecto técnico da obra de mantemento e debe esixir na fase de redacción do mesmo, por técnico competente, a redacción do Estudio de seguridade e saúde.

3) Para obter e tramitar a aprobación do proxecto deberá aportar o Estudio de seguridade e saúde, que será tramitado conxuntamente co proxecto da obra, a través do departamento técnico correspondente.

4) Nomear e designar, antes do comenzo da obra, un Coordinador de seguridade e saúde para a fase de execución da obra, se interveñen nela máis dunha empresa. Cando non sexa preciso coordinador de seguridade as súas funcións en materia de seguridade e saúde serán levadas a cabo polo director técnico proposto e asignado polo adxudicatario.

5) O Coordinador de seguridade e saúde para a execución da obra, faciltará o Estudio de seguridade e saúde a cada contratista, para que estes elaboren o Plan de seguridade e saúde, dacordo co Real Decreto 171/2004, e o Real Decreto 1627/97.

6) O coordinador de seguridade e saúde para a fase de execución integrado na dirección facultativa e técnica da obra debe requerir e informar favorablemente, se procede, os Plans de seguridade e saúde no traballo, que cada contratista elabore, en desenvolvemento do Estudio de seguridade e saúde. Cando non haxa coordinador será función do director técnico da obra.

7) Os Planos de seguridade e saúde informados favorablemente polo coordinador serán elevados para a súa aprobación polo promotor Concello de Santiago.

8) Durante a execución da obra, o Coordinador de seguridade e saúde na fase de execución, será o encargado tanto cos empresarios concurrentes de determinar e establecer as clases de medios de coordinación  necesarios.

9) A modo de análise, desenvolvemento e complemento de Estudio de seguridade e saúde, redactarase o Plan de seguridade e saúde.
10) O Director Técnico da execución, ou no seu caso o Coordinador de seguridade e saúde, elaborará se procede, o informe favorable do Plan de seguridade e saúde, sendo elevado o Plan co informe técnico á aprobación do Concello de Santiago.

11) Como contratista principal da obra de mantemento e como responsable de seguridade e saúde do persoal ó seu servizo, o adxudicatario disporá os recursos preventivos axeitados, para que permanezan na obra e vixilen o cumprimento das normas de seguridade e das actividades preventivas do personal que realiza a obra de mantemento.

12) Estableceranse os medios de coordinación precisos para dar cumprimento o Real Decreto 171/2004.

13) Facilitarase información e formación preventiva ó personal, así como os equipos e medios de protección individual e colectiva, segundo o Plan de seguridade e saúde. Certificará a entrega de EPIS.

14) Cumprirá e fará cumprir ó personal o Plan de seguridade e saúde,  e no seu caso aos traballadores das outras empresas, ou traballadores autónomos que interveñan na execución das obras de mantemento.
E) NORMATIVA DE SEGURIDADE E SAÚDE

O Plan de seguridade, redactarase de acordo coa normativa seguinte:

- Lei 31/95 de prevención de riscos laborais.

- Real decreto 171/2004, coordinación co art. 24 da LPRL.

- Normativa sobre seguridade e saúde nos lugares de traballo; Real decreto 486/1.997

- Regulamento de servizos de prevención 39/97

- Real decreto 1435/92 sobre seguridade na maquinaria.

- Real decreto 1215/97 aplicación e utilización equipos de traballo.

- Regulamento de servizos de prevención nas empresas: acreditación das entidades especializadas como servizos de prevención alleos ás empresas. Orde 27/06/97. 

- Real decreto 2177/2004 sobre traballos en altura.

- Real decreto 1627/97, sobre disposicións mínimas de seguridade e saúde nas obras de construción.

- Equipos de traballo, Real decreto 1215/97.

- Real decreto 2177/2004 sobre traballos en altura.

- Real decreto 1407/97 sobre condicións de comercialización EPIS.

- Real decreto 773/97 sobre utilización EPIS.

- Apertura previa e comezo da actividade nos centros de traballo.

- Libro de incidencias en materia de seguridade e hixiene.

- Real decreto 487/97 sobre manipulación de cargas.

- Regulamento de actividades molestas, insalubres, nocivas e perigosas.

- Regulamento electrotécnico de baixa tensión, Real decreto 842/2002 e ITC e Real decreto 614/2001 sobre disposicións mínimas para a protección da seguridade e da saúde dos traballadores en relación ao risco eléctrico (procedemento escrito, autorización de traballos a persoal con titulación adecuada).

- Norma de estradas. Sinalización de obras 8.3-I.C.

- Sinalización móbil de obras, da Dirección Xeral de Estradas.

- Protección contra ruído. Real decreto 316/2006-05-04.

- Regulamento sobre seguridade de máquinas. Real decreto 1495/86.

- Regulamento de aparatos elevadores para obras.

Teranse en conta as demais normativas que complementen a esta e que sexan de aplicación aos traballos que se vaian realizar dentro deste concurso, co obxecto de detectar os riscos que entrañan e a súa  prevención e eliminación, no seu caso, designando os técnicos que conten coas titulacións necesarias para a súa redacción e seguimento perante a execución dos traballos.

